
20240491260

АГЕНЦИЈА ЗА ХРАНА И ВЕТЕРИНАРСТВО

Врз основа на член 70 став (7) од Законот за безбедност на храната (*) („Службен 
весник на Република Македонија“ бр. 157/10, 53/11, 1/12, 164/13, 187/13, 43/14, 
72/15,129/15, 213/15, 39/16,  64/18 и „Службен весник на Република Северна Македонија“ 
бр.209/23), директорот на Агенцијата за храна и ветеринарство донесе

ПРОГРАМА ЗА КОНТРОЛА И ПРЕВЕНТИВА НА ОДДЕЛНИ ФИЗИЧКИ, 
ХЕМИСКИ И БИОЛОШКИ ОПАСНОСТИ ВО ОПРЕДЕЛЕНИ ВИДОВИ ИЛИ 

КАТЕГОРИИ ХРАНА ЗА 2024 ГОДИНА

I
Средствата за реализација на оваа програма се утврдени во Буџетот на Република 

Северна Македонија за 2024 година, раздел 14005, Програма 3, Потпрограма 30, ставка 
464, сметка 637, во износ од 500.000,00 денари.

II
Реализацијата на оваа програма ќе биде остварена со склучување на договор со  

акредитирани лаборатории кои со анализа на земените мостри ќе ги утврдуваат 
параметрите кои се дадени во Прилозите 1, 2, 3, 4, 5, 6, 7, 8 и 9 кои се составен дел на оваа 
програма. Мострите за контрола ќе ги земаат инспекторите за храна во присуство на 
официјалниот претставник на Агенцијата за храна и ветеринарство задолжен за 
спроведување на оваа програма. 

III
Целта на оваа програма е контрола и превентива на одделни физички, хемиски и 

биолошки опасности во определени видови или категории храна, како што се:
- функционални класи на прехранбени адитиви  (конзерванси, нитрити и нитрати, 

засладувачи, бои, антиоксиданси, регулатори, агенси, засилувачи, стабилизатори, 
згуснувачи итн.) и 

- други контаминенти кои претставуваат опасност по безбедност на храната.
Категории на храна определени со регистерски броеви согласно Правилникот за 

адитивите што се употребуваат во производство на храната (*) кои што ќе се испитуваат  
се следните:

Категории на храна определени со Правилникот за квалитетот на прехранбената сол и 
Правилникот за максимално дозволени количини за радионуклиди во храна, вода, воздух, 
земјиште, производи и суровини од животинско и растително потекло и предмети за 
општа употреба кои што ќе се испитуваат се следните:

- прехранбена сол (сол за непосредна човечка употреба-кујнска сол и замени за сол) и
- млеко и месо (присуство на радионуклиди) и за други прехранбени произвои и други 

нови опасности кои се создаваат или внесуваат во храната и врз основа на Системот за 
брзо известување за храна и храна за животни (во натамошниот текст: RASFF) или по 
основ на сомнеж.

IV
Контролата и превентивата на одделни физички, хемиски и биолошки опасности во 

определени видови или категории храна за 2024 година се состои од:
IV.1. Контрола и превентива на прехранбени адитиви во млечни производи и нивни 

аналози;
IV.2. Контрола и превентива на прехранбени адитиви во масти и масла и емулзии на 

масти и масла;
IV.3. Контрола и превентива на прехранбени адитиви во овошје и зеленчук (како и 

нивни преработени производи);
IV.4. Контрола и превентива на прехранбени адитиви во житарки и производи од 

житарки;
IV.5. Контрола и превентива на прехранбени адитиви во пекарски производи;
IV.6. Контрола и превентива на прехранбени адитиви во месо (подготовки од месо и 

преработени производи од месо);
IV.7. Контрола и превентива на прехранбени адитиви во соли, зачини, супи, сосови, 

салати и протеински производи;
IV.8. Контрола и превентива на прехранбени адитиви во пијалаци (безалкохолни и 

алкохолни пијалаци);
IV.9. Контрола и превентива на прехранбени адитиви во прехранбена сол (сол за 

непосредна човечка употреба-кујнска сол и замени за сол) и
IV.10. Контрола и превентива на млеко и месо (присуство на радионуклиди), на други 

прехранбени производи и за други нови опасности кои се создаваат или внесуваат во 
храната и врз основа на RASFF или по основ на сомнеж.

IV.1
КОНТРОЛА И ПРЕВЕНТИВА НА ПРЕХРАНБЕНИ АДИТИВИ ВО МЛЕЧНИ 

ПРОИЗВОДИ И НИВНИ АНАЛОЗИ/ Рег. бр. 01

Контролата и превентивата на прехранбени адитиви во млечни производи и нивни 
аналози се однесува на категориите на храна под рег.бр.01 утврдени согласно 
Правилникот за адитивите што се употребуваат во производство на храната (*) и тоа за 
адитивите дадени во Прилог 1 од оваа програма.

За спроведување на контролата и превентивата од ставот 1 од овој дел, предвидени се 
лабораториски испитувања до 25 мостри на  храна (за конзерванси).

Контролата и превентивата на прехранбени адитиви во млечни производи и нивни 
аналози треба да е во согласност со критериумите утврдени во Правилникот за адитивите 
што се употребуваат во производство на храната (*).

IV.2
КОНТРОЛА И ПРЕВЕНТИВА НА ПРЕХРАНБЕНИ АДИТИВИ ВО МАСТИ И МАСЛА И 

ЕМУЛЗИИ НА МАСТИ И МАСЛА/ Рег.бр.02

Контрола и превентива на прехранбени адитиви во масти и масла и емулзии на масти и 
масла се однесува на категориите на храна под рег.бр.02 утврдени согласно Правилникот 
за адитивите што се употребуваат во производство на храната (*) и тоа за адитивите  
дадени во Прилог 2 од оваа програма.

За спроведување на контролата и превентивата од ставот 1 од овој дел, предвидени се 
лабораториски испитувања до 25 мостри на храна (за конзерванси).

Контролата и превентивата на прехранбени адитиви во масти и масла и емулзии на 
масти и масла треба да е во согласност со критериумите утврдени во Правилникот за 
адитивите што се употребуваат во производство на храната (*).

IV.3
КОНТРОЛА И ПРЕВЕНТИВА НА ПРЕХРАНБЕНИ АДИТИВИ ВО ОВОШЈЕ И 

ЗЕЛЕНЧУК (КАКО И НИВНИ ПРЕРАБОТЕНИ ПРОИЗВОДИ)/ Рег.бр. 04

Контрола и превентива на прехранбени адитиви во овошје и зеленчук (како и нивни 
преработени производи) се однесува на категориите на храна под рег.бр.04 утврдени 
согласно Правилникот за адитивите што се употребуваат во производство на храната (*)  и 
тоа за адитивите дадени во Прилог 3 од оваа програма.

За спроведување на контролата и превентивата од ставот 1 од овој дел, предвидени се 
лабораториски испитувања до 25 мостри на храна (за конзерванси).

Контролата и превентивата на прехранбени адитиви во овошје и зеленчук (како и 
нивни преработени производи) треба да е во согласност со критериумите утврдени во 
Правилникот за адитивите што се употребуваат во производство на храната (*). 

IV.4
КОНТРОЛА И ПРЕВЕНТИВА НА ПРЕХРАНБЕНИ АДИТИВИ ВО ЖИТАРКИ И 

ПРОИЗВОДИ ОД ЖИТАРКИ/ Рег.бр.06

Контрола и превентива на прехранбени адитиви во житарки и производи од житарки се 
однесува на категориите на храна под рег.бр.06 утврдени согласно Правилникот за 
адитивите што се употребуваат во производство на храната (*) и тоа за адитивите дадени 
во Прилог 4 од оваа програма.

За спроведување на контролата и превентивата од ставот 1 од овој дел, предвидени се 
лабораториски испитувања до 20 мостри на храна (за конзерванси).

Контролата и превентивата на прехранбени адитиви во житарки и производи од 
житарки треба да е во согласност со критериумите утврдени во Правилникот за адитивите 
што се употребуваат во производство на храната (*). 

IV.5
КОНТРОЛА И ПРЕВЕНТИВА НА ПРЕХРАНБЕНИ АДИТИВИ ВО ПЕКАРСКИ 

ПРОИЗВОДИ/ Рег.бр.07

Контрола и превентива на прехранбени адитиви во пекарски производи се однесува на 
категориите на храна под рег.бр.07 утврдени согласно Правилникот за адитивите што се 
употребуваат во производство на храната (*)  и тоа за адитивите дадени во Прилог 5 од 
оваа програма.

За спроведување на контролата и превентивата од ставот 1 од овој дел, предвидени се 
лабораториски испитувања до 20 мостри на храна (за конзерванси и прехранбени бои).

Контролата и превентивата на прехранбени адитиви во пекарски производи треба да е 
во согласност со критериумите утврдени во Правилникот за адитивите што се 
употребуваат во производство на храната (*). 

IV.6
КОНТРОЛА И ПРЕВЕНТИВА НА ПРЕХРАНБЕНИ АДИТИВИ ВО МЕСО 

(ПОДГОТОВКИ ОД МЕСО И ПРЕРАБОТЕНИ ПРОИЗВОДИ ОД МЕСО)/ Рег.бр.08

Контролата и превентивата на прехранбени адитиви во месо (подготовки од месо и 
преработени производи од месо), се однесува на категориите на храна под рег.бр.08 
утврдени согласно Правилникот за адитивите што се употребуваат во производство на  
храната (*)  и тоа за адитивите дадени во Прилог 6 од оваа програма.

За спроведување на контролата и превентивата од ставот 1 од овој дел, предвидени се 
лабораториски испитувања до 35 мостри на храна (за нитрити и прехранбени бои). 

Контролата и превентивата на прехранбени адитиви во месо (подготовки од месо и 
преработени производи од месо), треба да е во согласност со критериумите утврдени во 
Правилникот за адитивите што се употребуваат во производство на храната (*) и 
Правилникот за барањата во однос на квалитетот на меленото месо, подготовки од месо и 
производи од месо.

IV.7
КОНТРОЛА И ПРЕВЕНТИВА НА ПРЕХРАНБЕНИ АДИТИВИ ВО СОЛИ, ЗАЧИНИ, 

СУПИ, СОСОВИ, САЛАТИ И ПРОТЕИНСКИ ПРОИЗВОДИ/ Рег.бр.12

Контролата и превентивата на прехранбени адитиви во соли, зачини, супи, сосови, 
салати и протеински производи се однесува на категориите на храна под рег.бр.12 
утврдени согласно Правилникот за адитивите што се употребуваат во производство на 
храната (*)  и тоа за адитивите дадени во Прилог 7 од оваа програма.

За спроведување на контролата и превентивата од ставот 1 од овој дел, предвидени се 
лабораториски испитувања до 20 мостри на храна (за конзерванси и прехранбени бои). 

Контролата и превентивата на прехранбени адитиви во соли, зачини, супи, сосови, 
салати и протеински производи треба да е во согласност со критериумите утврдени во 
Правилникот за адитивите што се употребуваат во производство на храната (*). 

IV.8
КОНТРОЛА И ПРЕВЕНТИВА НА ПРЕХРАНБЕНИ АДИТИВИ ВО ПИЈАЛАЦИ 

(БЕЗАЛКОХОЛНИ И АЛКОХОЛНИ ПИЈАЛАЦИ)/ Рег.бр.14

Контролата и превентивата на прехранбени адитиви во пијалаци (безалкохони и 
алкохолни пијалаци) се однесува на категориите на храна под рег.бр.14 утврдени согласно 
Правилникот за адитивите што се употребуваат во производство на храната (*) и тоа за 
адитивите дадени во Прилог 8 од оваа програма.

За спроведување на контролата и превентивата од ставот 1 од овој дел, предвидени се 
лабораториски испитувања до 25 мостри на храна (за конзерванси и прехранбени бои). 

Контролата и превентивата на прехранбени адитиви во пијалаци (безалкохолни и 
алкохолни пијалаци) треба да е во согласност со критериумите утврдени во Правилникот 
за адитивите што се употребуваат во производство на храна (*).

IV.9.
КОНТРОЛА И ПРЕВЕНТИВА НА ПРЕХРАНБЕНИ АДИТИВИ ВО ПРЕХРАНБЕНА СОЛ 
(СОЛ ЗА НЕПОСРЕДНА ЧОВЕЧКА УПОТРЕБА - КУЈНСКА СОЛ И ЗАМЕНИ ЗА СОЛ)

Контролата и превентивата на прехранбена сол (сол за непосредна човечка употреба-
кујнска сол и замени за сол), се однесува на квалитетот, составот, чистотата и јодираноста  
на солта, како и контролата на адитивите кои можат да се користат во производството на 
солта за параметри дадени во Прилог 9 од оваа програма.

За спроведување на контролата и превентивата од ставот 1 од овој дел, предвидени се 
лабораториски испитувања до 13 мостри на сол (за јодираност).

Контролата и превентивата на прехранбена сол (сол за непосредна човечка употреба-
кујнска сол и замени за сол), треба да е во согласност со критериумите утврдени во 
Правилникот за адитивите што се употребуваат во производство на храната (*) и 
Правилникот за квалитетот на прехранбената сол.

IV.10.
КОНТРОЛА И ПРЕВЕНТИВА НА МЛЕКО И МЕСО (ПРИСУСТВО НА 

РАДИОНУКЛИДИ), НА ДРУГИ ПРЕХРАНБЕНИ ПРОИЗВОДИ И ЗА ДРУГИ НОВИ 
ОПАСНОСТИ КОИ СЕ СОЗДАВААТ ИЛИ ВНЕСУВААТ ВО ХРАНАТА И ВРЗ 

ОСНОВА НА RASFF ИЛИ ПО ОСНОВ НА СОМНЕЖ

Контролата и превентивата на млеко и месо (присуство на радионуклиди), на други 
прехранбени производи и за други нови опасности кои се создаваат или внесуваат во 
храната и врз основа на RASSF или по основ на сомнеж се однесува на присуство на 
радионуклиди во млеко и месо, за други нови опасности кои се создаваат или внесуваат во 
храната во текот на производството и за производи кои содржат состојки кои не се 
дозволени или дадени во означувањето на храната  (по RASFF или по основ на сомнеж). 

За спроведување на контролата и превентивата од ставот 1 од овој дел, предвидени се 
лабораториски испитувања до 4 мостри (за радионуклиди во месо - две и млеко - две, за 
четири региони во земјата), до 4 мостри за акриламид и до 10 мостри по други нови 
опасности кои се создаваат или внесуваат во храната и по RASSF или по основ на сомнеж.

Контролата и превентивата на млеко и месо (присуство на радионуклиди), на други 
прехранбени производи  и за други нови опасности кои се создаваат или внесуваат во 
храната и врз основа на RASFF или по основ на сомнеж, треба да е во согласност со 
критериумите утврдени во Правилникот за адитивите што се употребуваат во 
производство на храна (*) и Правилникот за максимално дозволени количини за 
радионуклиди во храна, вода, воздух, земјиште, производи и суровини од животинско и 
растително потекло и предмети за општа употреба.

V
Контролата на конзерванси во храната, на прехранбени бои во храната, на нитрити во 

храната, јодираност на прехранбена сол, радионуклиди во храна и за други нови 
опасности во храна (по RASFF или по основ на сомнеж), треба да е во согласност со 
критериумите утврдени во Правилникот за адитивите што се употребуваат во 
производство на храната (*), Правилникот за барањата во однос на квалитетот на 
меленото месо, подготовки од месо и производи од месо, Правилникот за квалитетот на 
прехранбената сол и Правилникот за максимално дозволени количини за радионуклиди во 
храна, вода, воздух, земјиште, производи и суровини од животинско и растително потекло 
и предмети за општа употреба.

V.1
Контрола на конзерванси во храната

За спроведување на контролата за конзерванси во храната предвидени се 
лабораториски испитувања на 320 параметри во износ од 256.000,00 денари (по параметар 
800 денари).

V.2
Контрола на прехранбени бои во храната

За спроведување на контролата на прехранбени бои во храната предвидени се 
лабораториски испитувања на 340 параметри во износ од 170.000,00 денари (по параметар  
500 денари).

V.3
Контрола на нитрити во храната

За спроведување на контролата на нитрити во храната предвидени се лабораториски 
испитувања на 35 параметри во износ од 28.000,00 денари (по параметар 800 денари).

V.4
Контрола на  јодираност на прехранбена сол

За спроведување на контролата на јодираност на прехранбена сол предвидени се 
лабораториски испитувања на 13 параметри во износ од 5.200,00 денари (по параметар 400 
денари).

V.5
Контрола на радионуклиди во храна и за други нови опасности во храна

За спроведување на контролата на радионуклиди во храна и за други нови опасности во 
храна (по RASFF или по основ на сомнеж), предвидени се лабораториски испитувања на 
четири параметри (радионуклиди во млеко - две и месо - две), во износ од 4.800,00 денари 
(по параметар 1200 денари), четири мостри за акриламид во износ од 28.000,00 денари (по 
параметар 7000 денари), и 10 параметри за други нови опасности кои се создаваат во 
храната (по RASSF или по основ на сомнеж), во вкупен износ од 8.000,00 денари (по 
параметар 800 денари).

VI
За реализација на оваа програма се грижи Агенцијата за храна и ветеринарство.

VII
Оваа програма влегува во сила наредниот ден од денот на објавувањето во „Службен 

весник на Република Северна Македонија“.

Бр. 02-39/2 Агенција за храна
26 февруари 2024 година и ветеринарство

Скопје в.д. Директор,
Николче Бабовски, с.р.

